
خەونی هەموو وەرزشكارێكە 
یاریزانی هەڵبژاردەی 

وڵاتەكەی بێت
یانـــەی  ســـەرمێزی  تۆپـــی 
هـــەرە  تیپـــە  لـــە  یەكێـــك  ســـلێمانی  پێشـــمەرگەی  وەرزشـــی 
بەهێزەكانـــی ســـەر ئاســـتی هەرێمـــی كوردســـتان و عێراقـــە، ئـــەم 
تیپـــە بـــەردەوام لـــە مەشـــق و ئامادەكاریدایـــە لەســـەر دەســـتی 

راهێنـــەری یانەكەیـــان كـــە رۆڵێكـــی كارا دەگێـــڕێ لـــە 
ــۆ  ــا بـ ــی بەتوانـ ــە یاریزانانـ ــن كچـ ــتكردنی چەندیـ دروسـ

ــەش  ــی یانەكـ ــە بەتواناكانـ ــە كچـ ــك لـ ــە، یەكێـ یانەكـ
كچـــە یاریـــزان زریـــان عومەرــــە كـــە لەدایكبـــووی 

ســـاڵی 1999ی شـــاری ســـلێمانییە و قوتابـــی 
و  ســـلێمانی  لـــە  زانكـــۆی گەشـــەپێدانە 

یاریكـــردن  لـــە  بـــەرزی  ئاســـتێكی 
ـــەی  ـــۆ یان ـــا یاریشـــی ب ـــووە، تەنی هەب

ـــە نزیكـــەوە  ـــردووە. ل پێشـــمەرگە ك
ـــتە  ـــیارێكمان ئاراس ـــد پرس چەن

بەمجـــۆرە  ئەویـــش  كـــرد، 
وەڵامـــی پرســـیارەكانی 

گۆڤـــاری گوڵانـــی 
دایـــەوە.

زریان عومەر 
یاریزانی تیپی تۆپی 

سەرمێزی یانەی 
پێشمەرگەی سلێمانی:

دیمانە: كارزان كانەبی

لە  سەرمێز  تۆپی  یاریی  *ئاستی 
كوردستان چۆن دەبینی؟

-یاریی تۆپی سەرمێز لە ئاستێكی باشدایە و 
سەرمێز  تۆپی  پاڵەوانێتی  ئەنجامدانی 
دەبێتە هۆی ئەوەی یارییەكە بەرەوپێش 

بچێت.
تا  كەم  پاڵەوانیەتی  *ئەنجامدانی 

چەند دەبێتە هۆكار بۆ ئەوەی ئاستی ئەم 
یارییە بەرەوپێش نەچێت؟

پاڵەوانیەتی  ئەنجامنەدانی  بێگومان   -
و  نەكات  گەشە  یارییە  ئەم  ئەوەی  بۆ  هۆكارێكە 

یاریزانانیش پاشەكشە بكەن لەم یارییە.
*پێت باشە چی بكرێت بۆ ئەوەی یاری تۆپی سەرمێزی 

كچان بەرەو پێش بچێت؟
-كردنەوەی خولی بەردەوام و بەرەوپێشبردنی ئاستی كچ و 
كوڕە یاریزانەكان و كردنەوەی فێرگەی تایبەت بەم یارییە، 
هۆكارێكی باش دەبێت بۆ ئەوەی ئاستی ئەم یارییە بچێتە 

قوتاخێكی باشتر.
*گرفتی یارییەكانی تۆپی سەرمێز لە كوردستان زیاتر 

چین؟
-هەموو یارییەك و گرفتی تایبەت بە خۆی هەیە، ئەم 
یارییەش جگە لە كردنەوەی خول و پاڵەوانیەتی بەردەوام 
لە  پێویستە  هەیە  تایبەت  وەرزشی  هۆڵی  بە  پێویستمان 
وەرزشی  پێداویستی  و  بكرێتەوە  هۆڵ  شارەكان  سەرجەم 

دابین بكرێ بۆ یاریزانان.
*لە هیچ یانەیەك گرێبەستت پێشكەش نەكراوە؟

لەم  نەهاتووە،  بۆ  ئێستا هیچ گرێبەستێكم  تا  نەخێر،   -
لەگەڵ  دەمێنمەوە  مەشق  لە  بەردەوامم  ئێستا  یانەی 
راهێنەر و هاوڕێكانم بۆ ئەوەی راهێنانێكی باش ئەنجام 
بدەم و هەوڵی باشتر بدەم بۆ ئەوەی بتوانم ئاستی خۆم 

بەرزتر بكەمەوە.
بەنیازی  خۆت  داهاتووی  بۆ  یاریزانێك  كچە  وەكو   *

چیت؟
-هیواخوازم بتوانم ببمە یەكێك لە یاریزانە هەرە بەتواناكانی 

سەر ئاستی كوردستان و عێراق.
یاریزانی  و  راهێنەر  بە  پشت  یانەكان  ئەوەی  *لەگەڵ 

بیانی ببەستن؟
دەرەوە  یاریزانانی  بە  پشت  نیم  ئەوە  لەگەڵ  -نەخێر، 
ببەسترێ، پێویستە زیاتر پشتی یاریزانانی كورد بگیرێ 

بۆ ئەوەی پەرە بەتواناكانی خۆیان بدەن.
*لە خێزانەكەت بە تەنیا وەرزشكاری؟

-بەڵێ، بەڵام زۆریش هاوكاری دەكرێم لەلایەن خانەوادەكەم.
وەرزشی  بەرپرسی  لایەنی  بۆ  پێشنیارت  و  *داواكاری 

چییە؟
-داواكارم گرنگی زیاتر بەم یارییە بدرێت و پاڵەوانیەتی 
زیاتر بكرێتەوە بۆ ئەوەی ئاستی ئەم یارییە لە كوردستان 

زیاتر پێشەوەچوون بە خۆیەوە ببینێ.

*خەونی وەرزشیت وەكو یاریزانێك 
چییە؟

ئەنجامی  بتوانم  -هیوادارم 
بگەمە  و  بهێنم  بەدەست  شایستە 

بەزرترین ئاستی وەرزشی.
هەڵبژاردەی  ئەوەنیت  *بەهیوای 
كوردستان دابمەزرێ و تۆش یەكێك 

بیت لە یاریزانانی هەڵبژاردەكە؟
هەموو  و  من  خەونی  -ئەوە 
ئەوە  وایە  باوەڕیشم  وەرزشكارێكە، 
كە  وەرزشكارێكە  هەموو  خەونی 
هەڵبژاردەی  یاریزانانی  لە  بێت  یەكێك 

وڵاتەكەی.
*لە هەڵبژاردەی تۆپی سەرمێزی عێراق 

داواكراوی؟
-نەخێر، تاكو ئێستا داوا نەكراوم.

*ئەگەر شتێكت ماوە لە كۆتاییدا؟
كە  دەكەم  گوڵان  گۆڤاری  سوپاسی  -زۆر 
شارو  لە  یاریزانانە  بەسەركردنەوەی  لە  بەردەوام 
جیاوازی  بەبێ  كوردستان  شارۆچكەكانی 
بۆ  سوپاس  دەكەن،  لایەك  هەموو  خزمەتی 
كارگێڕی یانەكەم و راهێنەرەكەم كە هاوكاری 

بەردەواممانن.

لەســەر  خۆیــان  رای  ئیتاڵــی  ئینتەرمیلانــی  یانــەی 
گواســتنەوەی مەســعود ئۆزێلــی ئەڵمانــی و یاریزانــی یانــەی 

دەكــەن. ئاشــكرا  یانەكەیــان  ریــزی  بــۆ  ئارســناڵ 
پیێــرۆ ئۆســیلیۆی بەڕێوەبــەری وەرزشــی یانــەی ئینتەرمیــان 
لــە وەڵامــی پرســیارێكداو لــە بــارەی گواســتنەوەی ئۆزێــل لــە 

گواســتنەوەی زســتانەدا رایگەیاندووە یانەكەیان بە قوڕســی 
ــە  ــە گواســتنەوەی زســتانەدا ســەركەوتووبن ل ــت ل دەزانێ

ئەنجامدانــی ئــەو گرێبەســتە.
یاریزانانەیــە  جــۆرە  لــەو  ئۆزێــل  رونیشــیكردووە 
ریــزی  زســتانەدا  گواســتنەوەی  لــە  زەحمەتــە 

بەجێبهێڵــن. یانەكانیــان 
ئینتەرمیــان  وەرزشــی  بەڕێوەبــەری 
گوتــی: ئێمــە بــە بەردەوامــی لێكۆڵینــەوە لــە 
ســەرجەم  لــە  ئێــوە  دەكەیــن،  پێكهاتەكەمــان 
شــوێنەكان دۆزەرەوەی بەهرەمەندانــم هەیــە و 
یاریزانــان  تــەواوی  بەبەردەوامــی چاودێــری 

دەكــەن.
ئــەوەی  گوتــی:  زیاتــر  بەڕێوەبەرەكــە 
بــەرای  ئۆزێلــەوە  مەســعود  بــە  پەیوەســتە 
جــۆرە  بــەو  یاریزانــە  جــۆرە  ئــەو  مــن 

تایبەتەمەندییانــەوە لــە ناوەڕاســتی وەرزدا ریــزی 
بەجێناهێڵێــت. یانەكــەی 

لەگــەڵ  داهاتــوو  ســاڵی  هاوینــی  ئۆزێــل  گرێبەســتەكەی 
ئارســناڵ تــەواو دەبێــت و تــا ئێســتاش گرێبەســتەكەی نــوێ 
یانەكــەی  بەجێهێشــتنی  ئەگــەری  هەربۆیــە  نەكردووەتــەوە، 
دەتوانێــت  نوێنەكردنەوەشــیدا  لەكاتــی  ماوەتــەوەو  بەكراوەیــی 
ئەرســناڵ  یانــەی  ئــازاد  بەگرێبەســتی  داهاتــوو  هاوینــی 

جێبهێڵێــت. بە

ئیدارەی ئینتەر باس لە 
گواستنەوەی ئۆزێل دەكەن

ماوریســیۆ پۆچیتینــۆی راهێنــەری یانەی تۆتنهــام رەتیدەکاتەوە، 
كــە رایگەیاندبێــت هــاری کیــن لــە مێســی و رۆناڵــدۆ باشــتر بێــت.

دوای ســەرکەوتنی یانــەی تۆتنهــام بەرانبــەر یانــەی ئەپۆیــل 
نیقۆســیا بــە هاتریکــی هاریــن کیــن، چەنــد ســەرچاوەیەکی هەواڵی 
ــە زاری پۆچیتینــۆوە بڵاویانکــردەوە، کــە هــاری کیــن  بەریتانیــا ل
هیچــی لــە کریســتیانۆ رۆناڵــدۆ و لیۆنێــل مێســی کەمتــر نییــە.

بەپێــی ســەرچاوەکان پۆچیتینــۆ رایگەیاندبــوو کەیــن لــەو دوو 
ــەو پێیــەی تەمەنــی لەهەردووکیــان کەمتــرە. ئەســتێرەیە باشــترە، ب
لێدوانــەی  ئــەو  ئەرژەنتینییەکــە  راهێنــەرە  خۆشــیەوە  لای 
هەمــوو  لەســەروو  مێســی  و  رۆناڵــدۆ  رایگەیانــد  رەتکــردەوەو 
ــەو پەســتانەی دەخرێتــە  ــن و هۆشداریشــی دا بەرانبــەر ب یاریزانەكان

هــاری کیــن. ســەر 
پۆچیتینــۆ بــە رۆژنامــەی مــارکای ئیســپانی گوتــووە: هەرگیــز 
ئــەوان  باشــترە،  مێســی  و  رۆناڵــدۆ  لــە  کیــن  هــاری  نەموتــووە 
بەتــەواوی لــە ئاســتێکی دیکــەدان، ئــەوان باشــترینن و لەمــاوەی 

10 ســاڵی رابردووشــدا ئەوەیــان ســەلماندووە.
گوتیشــی: نابێــت پەســتانی زۆر بخرێتــە ســەر هــاری کیــن، ئــەو 

هێشــتا تەمەنــی بچووکــە، ئــەو هێرشــبەرێکی بکــوژە، 
مێســی و رۆناڵــدۆش بەهەمــان جــۆرن، بــەڵام 

ئــەوان لــە شــوێنی جیــاوازدا یــاری دەکــەن و 
خاوەنــی چەندیــن شــێوازی جیــاوازن، ئــەوەش 
یاریزانانــی  بــە  نــادات  کیــن  یارمەتــی 
بــەراورد  مێســی  و  رۆناڵــدۆ  هاوشــێوەی 

بکرێــت.

یاریزانێكی پێشووی 
ئارسناڵ توشی ئایدز دەبێت

پۆچیتینیۆ: مێسی و رۆناڵدۆ 
له‌سه‌روو هه‌مووانه‌وه‌ن

ئیمانیــۆل ئیبــۆی كۆتدیڤــواری و یاریزانــی پێشــووی یانــەی 
ئارســناڵ دەبێتــە هەڵگــری ڤایرۆســی )HIV( ، دووچــاری 

ــت. ــدز دەبێ نەخۆشــی ئای
لەكاتــی  بڵاویانكــردووە  توركیــاوە  لــە  هــەواڵ  راپۆرتەكانــی 
ئەنجامدانــی پشــكنینی پزیشــكی بــۆ پەیوەندیكــردن بــە یانــەی 
تــورك لیماســۆل، دەركەوتــووە ئیمانیویــل ئیبــۆی كۆتدیڤــواری 

ــووە. ــدز ب دووچــاری نەخۆشــی ئای
 34 تەمــەن  یاریزانــە  ســەرچاوانە،  ئــەو  هەمــان  بەپێــی 
ســاڵەكە لەگــەڵ چەنــد كەســێكی نزیكــی خۆیــداو بەمەبەســتی 
دەكات. ئینگلتــەرا  گەشــتی  زیاتــر  پشــكنینی  ئەنجامدانــی 
ئیبــۆی پێشــترو لەســاڵانی 2006 تــا 2011 یاریزانــی یانــەی 
ئارســناڵ بــووە و لــە مــاوەی رابردووشــدا و پێــش گەڕانــەوەی بــۆ 

یاریــگاكان لــە یاریكــردن راگیرابــوو.

یانەی سەورە 
شەش كچە یاریزانی سلێمانی هێنایە ریزەكانی

ات
دەك

ك 
ییە

یەت
ەوان

 پاڵ
شداری

جەرجیس رەشید شكێنەری ریكۆردی جیهانی بە

كوڕە  رەشید  جەرجیس  ئەوەی  دوای 
كوردی دانیشتووی شاری دهۆك لە ماوەی رابردوو توانی 

لە شاری دوبەی لە وڵاتی ئیمارات ریكۆردێكی جیهانی لە یاری لێدانی 
جیهان، جگە  ئاستی  لەسەر  بشكێنێت  ریكۆرد  دیكە  وەرزشێكی  و چەند  شیناو 

لە یاری شیناو ئەم كوڕە لاوە هەریەك لە یارییەكانی لێدانی بۆكسی خێرا لەسەر هەموو 
ئاستی جیهان و سكواتن و هێزی جەستەیی شكاندنی چەند ریكۆردێكی لەسەر یەك كاتژمێری 

و دە خولەكی و یەك خولەكی، بەم ریكۆردانەش توانی ناوی خۆی وەكو كوڕە كوردێك بباتە نێو 
پەرتوكی گینس و ئێستا ئامادەكاری دەكات بۆ بەشداریكردن لە كاری گەورەتر، لەم بارەشەوە جەرجیس 

رەشید بۆ گۆڤاری گوڵان گوتی: »من بەردەوام بیر لە بەدەستهێنانی رێكۆرد دەكەمەوە، بۆ ئەوەی وەكو 
كوڕە كوردێك زۆرترین دەستكەوت لە ژیانی وەرزشیی خۆم بەدەست بهێنم، دوای ئەوەی لە وڵاتی ئیمارات 
توانیم ریكۆردەكان بشكێنم كە لە ماوەی یەك كاتژمێر 2500 شیناوم ئەنجامدا و لە ماوەی 14 خولەك 1000 
شیناوم لێدا، لێژنەی گینس-یش گوتیان تۆ ریكۆردی یەك خولەكیش بشكێنە لە سەر بۆكس، سەر، یەك پێ 
دانرابوو،  لەسەر پشتم  بوو 40كیلۆ  تەنیشت  لەسەر  تریش هەر  دانیەكی  بوو،  لەسەر پشتمدا  بیست كیلۆ  و 

ئەوانەشم شكاند.«
كراوە،  رێگری لێ  ئایا  وێنەی سەرۆكی كوردستان كە  و  ئاڵای كوردستان  بەرزكردنەوەی  لەبارەی   
چاوی  بە  ئەوان  كە  بەڵام  نەبوو،  ئەوان  بەدڵی  من  كارەی  ئەو  سەرەتا  »بەڵێ  گوتی:  جەرجیس 

خۆیان بینییان كە ئێمە چەندین ریكۆردمان پێشكەش كردووە بۆ شكاندن و دواتریش هەموو ئەو 
كارانەمان كرد كە هیچ كەس نەیكردبوو، بۆیە زۆر رێزی ئێمەیان گرت و رازی بوون.« 

گوتیشی: »ئێستا سەرقاڵی ئەوەم كە ئامادەكاریی چڕ بكەم بۆ بەشداریكردن لە 
شكاندنی ریكۆرد لە وڵاتی ئەڵمانیا، پشتیوان بەخوای گەورە لە ماوەی 

داهاتوو دەچمە وڵاتی ئەڵمانیا بۆ ئەوەی لەو وڵاتەش چەند 
ریكۆردێك بە ناوی خۆم تۆماربكەم.«

یانــەی  پێــی  تۆپــی  تیپــی 
برایەتــی دوای ئــەوەی كــە وەرزی رابــردوو نەیتوانی 

ــی  ــی نایاب ــە خول ــت ل ئەنجامێكــی شایســتە بەدەســت بهێنێ
لــە خولەكــە  یانەكانــی كوردســتان و تەنیــا پلێتــی مانــەوەی 
بەدەســت هێنــا، بۆیــە ئەمســاڵ كارگێــڕی یانەكــە جارێكــی تــر 
متمانــەی بــە فاتیــح حەمــە خانــی راهێنــەری یانەكــە دایــەوە بۆ ئەوەی 
ئەمســاڵ سەرپەرشــتی مەشــقی یانەكــە بكــەن و بتوانــن ئەنجامێكــی 
دڵخۆشــكەر لــە كێبڕكــێ لەســەر بەدەســتهێنانی نازنــاوی خولەكــە بەدەســت 
بهێنــن، بۆیــە كارگێڕیــی یانــەی برایەتــی لــە ئێســتاوە هەوڵــی ئــەوەی 

داوە ژمارەیــەك لــە یاریزانانــی بەتوانــا بهێنێتــە ریــزی یانەكــە، تیپەكــەش 
گرێبەســتی لەگــەڵ هەڵگــورد مــەلا محەمــەدی یاریزانــی پێشــووی یانــەی 

هەولێــرو جیهــاد موحســین یاریزانــی پێشــووی یانــەی زێرەڤانــی وهەریــەك 
ــەش  ــردووە، یانەك ــدی ك ــژار مەه ــد و ب ــر حەمی ــی لاو نەزی ــە یاریزانان ل

بەرنامەیەكــی چــڕی دانــاوە بــۆ ئــەوەی ئەمســاڵ بــە بەهێزییەكــی 
نایابــی  كێبڕكێیەكانــی خولــی  نێــو  بچێتــە  زۆرتــرەوە 

یانەكانــی كوردســتان.

دوای ئــەوەی یەكێتــی ناوەنــدی تۆپــی پێــی كوردســتان بڕیــاری 
ــی  ــی فوتســاڵی یانەكان ــی نایاب دەســتپێكردنی وەرزی نوێــی خول
كوردســتانی دا، یانەكانیــش ســەرقاڵی ئامادەكاریــن بــۆ ئــەوەی 
كێبڕكــێ لەگــەڵ یەكتــری بكــەن بــۆ بەدەســتهێنانی نازنــاوی 
كۆمەڵــە  دوو  شــێوازی  بــە  خولەكــە  ئەمســاڵ  كــە  خولەكــە 
بڕیــاری  دوای  ســەورەش  یانــەی  بەڕێوەدەچێــت،  یارییەكانــی 
بەهێنانــی چەندیــن  ئێســتادا  لــە  لــە خولەكــە،  بەشــداریكردنی 
یاریــزان خــۆی بەهێــز دەكات، بــۆ ئــەم مەبەســتەش یانــەی ســەورە 
گرێبەســتی لەگــەڵ شــەش یاریزانــی پێشــووی یانــەی ئافرۆدێــت 
كــردووە بــۆ ئــەوەی لــە خولــی فوتســاڵ یــاری بــۆ ئــەوان بكــەن، 
هــەر لــەو بارەیــەوە عەبــاس فــەرەج راهێنــەری پێشــووی ئافرۆدێــت 
ــۆ گۆڤــاری گــوڵان گوتــی:  ــە ب ــەم كچــە یاریزانان و راهێنــەی ئ
»مــن زیاتــر لــە 24 یاریزانــی كچــم هەیــە، لــە یــاری تۆپــی 
پــێ هەشــت یاریزانــم دا بــە یانــەی ئافرەتانــی هەولێــرو یانــەی 
كاربكەیــن،  بەیەكــەوە  كــە  بڕیارمانــدا  ئــەوەی  دوای  ســەورەش 
ــە  ــوو، بۆی ــر داب ــی هەولێ ــە ئافرەتان ــم ب ــن بەڵێن ــەڵام پێشــووتر م ب
ــە  ــەم كچــە یاریزانانەمــان ل ــەوەی ئ ــۆ ئ ــر ب چوومــە شــاری هەولێ
ئێمــەی  یاریزانانــی  داوای  یانەیــەك  چەنــد  دانەبڕێــن،  وەرزش 

ــە تیپــی ســەورە  كــردووە، منیــش شــەش یاریزانــی تیپەكــەم داوە ب
ــی فوتســاڵی كوردســتان، كچەكانیــش  ــە خول ــۆ بەشــداریكردن ل ب
بریتیــن لــە هەریــەك لــە كچــە یاریزانــان )هۆنیــا جەمــال، شــیرین، 
مانگــە  نــۆ  نزیكــەی  ســۆما(  شــانیا،  شــاگوڵ،  ســومەییە، 
ئــەم كچــە یاریزانانــە لــە مەشــقی بەردەوامــدان و ئاســتی ئــەم 
یاریزانانــەش زۆر بــەرزن، منیــش متمانــەی تــەواوم پێیــان هەیــە.« 
لــە بــارەی گرێبەســتی ئــەم یاریزانانــە و یانەكــەش، عەبــاس فــەرەج 
گوتــی: » تاكــو كۆتاییهاتنــی خولەكــە ئــەم یاریزانانــە یــاری 
ــارە  ــەزار دین ــا 250ه ــەن و گرێبەســتەكانیان تەنی ــۆ ســەورە دەك ب
ــژاردەی  ــە هەڵب ــە ل ــەم كچــە یاریزانان ــە، ئ ــی خولەك ــو كۆتای تاك
تازەپێگەیشــتووانی عێراقیــش داواكــراون، بۆیــە ئاســتێكی بەرز لەم 

یاریزانانــە چــاوەڕوان دەكــەم، ســەرجەم پێداویستییەكانیشــان 
یاریزانانــە  ئــەم  هیواخوازیشــم  دەكــرێ،  دابیــن  بــۆ 

ــەی ســەورەی  ــۆ یان ــز ب ــن پێكهاتەیەكــی بەهێ بتوان
ــووك دروســت بكــەن.« ــاری كەرك ش

برایەتی 
خۆی بەهێز
دەكاتەوە

